
〈狀。右某。伏讅被宸扆之褒章。領簿臺之副節。㟭領之下。豈獨幸提封之吏民。涪江以東。實大慰同黨之親友。用才而當。聞命皆歡。伏惟運判太傅。〉

〈蚤有令名。共推逺器。學問淹博。才謀敏明。歸按新書。已馳平允之譽。上陳美績。果委將輸之權。恩除初行。衆望殊快。何未遺於鄙樸。忽先辱於音題。〉

〈佩服謙辭。銘藏陋府。未皇瞻晤。徒切傾依。謹奉狀賀兼謝。謹録狀上。謝鳳州都監供奉狀。右某。去國十年。守蜀三郡。居常渴德。坐失為書。比奉〉

〈疾郵之來。忽承累幅之惠。過蒙存録。深負悚惶。伏惟都監供奉。才辯而文。性和以毅。向聞詿誤。偶滯騫翔。賴昭洒之既明。當選掄之甚邇。勉期善養。〉

〈用對優恩。瞻晤未皇。企延徒切。謹奉狀謝。謝西鄉西縣中舍狀。右某。近被中除。猥遷前列。豈謂眷存之厚。特形慶賀之深。感佩良多。摛裁罔既。〉

〈謹奉狀謝。謝慶州焦推官狀。右某。伏審較能省部。賛畫戎藩。脩禮未皇。飛文見及。蒙此厚眷。亟於鄙悰。伏以推官。秘惕儒術。通明吏事。强敏蚤〉

〈伏。士論尚淹。賓筵曙事云初。先書以貺。過相存録。深用感銘。未遂瞻依。所期將護。謹奉狀賀兼謝。謝三泉知縣賛善狀。右某。比者祗膺朝檢。移〉

〈領郡章。已試薄才。輙臨庶務。方馳誠而徃謝。忽遣介以見存。伏惟某官。出忠孝之家。禀禮義之教。夙誠懿德。休有令名。尚綰邑符。固淹輿論。下眷僻〉

〈藩之守。特脩鄰土之歡。佩荷惟深。紀銘曷盡。謹奉狀謝。曾鞏元豐類藁到任謝職司諸官員狀。右鞏。比者祗命守邦。涓辰視事。維是孤蒙之質。幸〉

〈依庇冒之餘。竊念鞏。材不逮人。學多泥古。乆備官於册府。徒竊食於累朝。兹假便藩。實緣私請。伏遇某官。體仁為任。充美在躬。素自結於主知。方出〉

〈宣於使指。䧟時利澤。播在東南。籍甚休聲。洽於中外。顧忝屬城之任。實諧德宇之依。尚阻叅承。但深欣抃。强祠部集代謝運使工部保舉狀。某。自〉

〈少也賤。實今之愚。學弗名家。力徒稽古。一竊科籍。乆靡禄鍾。間關四紀之餘。忝冒數州之寄。唯臨淮之陋壤。乃沿汴之要區。自領一麾。僅彌期歲。事〉

〈敝未革。民瘼尚留。日虞官瘝。以底吏責。豈謂某官。曲矜懦介。特賜甄揚。掩其䟽短之才。謂可劇繁之使。親形封奏。上達冕旒。感積于中。望逾於始。昔〉

〈者楚諺珍季氏之諾。不啻得金。魯經尊仲尼之褎。有逾贈衮。竊較幸會。迥越舊聞。取不佩服攸箴。周旋乃事。天幸雖至。而不云之喜。官局是專。而靡〉

〈營其它。永夫捐軀。仰酬知己。代謝施待制狀。昨以它郡寓家。便塗祗任。子居䖍命之署。冷甚廣文之官。豈謂曲諒愚衷。過垂恩惻。俾沿臺牒。徃〉


〈促漕舟。階緣公為。恊遂私欲。獲挈賤累。盡歸巨庥。此盖某官。盡物以誠。任仁於已。永言感服。曷究指名。代謝二司狀。某。到郡累旬。監州無狀。薄〉

